ՀԻՄՆԱՎՈՐՈՒՄ
«ՀՀ գյուղատնտեսության նախարարության սննդամթերքի անվտանգության պետական ծառայությանը ներմուծվող սննդամթերքի և (կամ) կենդանական ծագման մթերքի ՀՀ օրենսդրությամբ սահմանված դեպքերում իրականացված փորձաքննությունների համար գանձված վճարը փորձաքննություններ կատարած կազմակերպություններին փոխանցելու թույլտվություն տալու մասին»  Հայաստանի Հանրապետության կառավարության որոշման նախագծի ընդունման

1. Իրավական ակտի անհրաժեշտությունը (նպատակը) 


    Նախագծի ընդունումը պայմանավորված է «Սննդամթերքի անվտանգության մասին» ՀՀ օրենքի 15.3-րդ հոդվածի պահանջների կատարման, ինչպես նաև փարձաքննություններ կատարած կազմակերպություններին վճարումներ կատարելու անհրաժեշտությամբ: 
2. Ընթացիկ իրավիճակը և խնդիրները
Սննդի շղթայի բոլոր փուլերում կատարվող գործառնությունների ժամանակ մարդու կյանքի, առողջության և շրջակա միջավայրի անվտանգության երաշխիքների ապահովման, ինչպես նաև անասնաբուժական պետական հսկման ենթակա բեռների և սննդամթերքի ներմուծման գործընթացներում պետական վերահսկողության իրականացման ընթացքում բեռի անվտանգությունը որոշելու նպատակով Հայաստանի Հանրապետության կառավարության կողմից սահմանված դեպքերում իրականացվում է ներմուծվող սննդամթերքի և (կամ) կենդանական ծագման մթերքի փորձաքննության: 

Նշված գործընթացը արդյունավետ կազմակերպելու և իրականացնելու նպատակով 2012 թվականի փետրվարի 2-ին համապատասխան լրացումներ կատարվեցին «Սննդամթերքի անվտանգության մասին» ՀՀ օրենքում: 
«Սննդամթերքի անվտանգության մասին» ՀՀ օրենքի 15.3-րդ հոդվածի համաձայն փորձաքննությունն իրականացվում է սննդամթերքի անվտանգության բնագավառում լիազոր մարմնի` յուրաքանչյուր տարվա համար հայտարարած մրցույթում հաղթող ճանաչված մասնագիտացված կազմակերպությունների կողմից: Փորձաքննություն կատարելու համար սննդամթերք և (կամ) կենդանական ծագման մթերք ներմուծող տնտեսավարող սուբյեկտից գանձվում է փորձաքննության վճար՝ մրցույթի արդյունքում ըստ փորձաքննությունների ձևավորված գնացուցակի համաձայն: Փորձաքննության վճարը փոխանցվում է լիազոր մարմնի հատուկ հաշվին, որը հետագայում փոխանցվում է փորձաքննություն կատարած կազմակերպություններին՝ յուրաքանչյուր փորձաքննության համար՝ գնացուցակով սահմանված չափով:

Վերոգրյալ դրույթների ընդունումը պայմանավորված էր հետևյալ հանգամանքներով՝ հսկողության ենթակա բեռը ներմուծող տնտեսավարող սուբյեկտը տեղյակ չի լինի, թե որ լաբորատոր կազմակերպության կողմից է իրականացվելու իր բեռի փորձաքննությունը, որը հնարավորություն կտա ապահովել  անաչառ փորձաքննություն և հավաստի արդյունքների ստացում, ինչպես նաև փորձաքննությունը կիրականացվի մրցույթի արդյունքում հաղթող ճանաչված կազմակերպության կողմից, ոչ թե կգործի կամայականության սկզբունքը, ինչպես նաև կօգտագործվի մասնագիտացված լաբորատորիաների ներուժը:

«Սննդամթերքի անվտանգության մասին» ՀՀ օրենքի 15.3-րդ հոդվածի դրույթների պահանջները ապահովելու, ինչպես նաև ներմուծվող սննդամթերքի և (կամ) կենդանական ծագման մթերքի անվտանգությունը պարզելու նպատակով ՀՀ ԳՆ սննդամթերքի անվտանգության պետական ծառայության պետի 2012 թվականի մայիսի 11-ի N 71-Ա հրամանով ստեղծվել է ՀՀ ներմուծվող սննդամթերքի և/կամ/ կենդանական ծագման մթերքի լաբորատոր փորձաքննություններ իրականացնող փորձարկման լաբորատորիաների ցանցեր (նման պահանջ սահմանված է նաև Հայաստանի Հանրապետության կառավարության 2011 թվականի նոյեմբերի 17-ի «Հայաստանի Հանրապետության սննդամթերքի անվտանգության համակարգի զարգացման ռազմավարությանը և Հայաստանի Հանրապետության սննդամթերքի անվտանգության համակարգի զարգացման ռազմավարության կատարումն ապահովող գործողությունների ծրագրին հավանություն տալու մասին» թիվ 45 արձանագրային որոշման N 2 հավելվածի 3.1-րդ և 3.2-րդ ենթակետերով), լաբորատոր փորձաքննություններ իրականացման համար պայմանագրեր են կնքվել ցանցում ընդգրկված լոբորատորիաների հետ («Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ, «Ստանդարտ Դիալոգ» ԱՊԸ, «Ստանդարտների ազգային ինստիտուտ» ՓԲԸ, «ՀՀ ԳԱԱ Էկոլոգանոոսֆերային հետազոտությունների կենտրոն» ՊՈԱԿ, «ՀՀ ԳԱԱ մոլեկուլային կենսաբանության ինստիտուտ» ՊՈԱԿ, այնուհետև Հայաստանի Հանրապետության կառավարության 2012 թվականի հուլիսի 4-ի N 876-Ա որոշմամբ ներմուծվող սննդամթերքի և (կամ) կենդանական ծագման մթերքի փորձաքննության վճարները հավաքագրելու և հետագայում փորձաքննություն կատարած կազմակերպություններին փոխանցելու նպատակով Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը թույլատրվել է իրեն սպասարկող՝ Հայաստանի Հանրապետության ֆինանսների նախարարության գանձապետարանի ստորաբաժանումում բացել արտաբյուջետային հաշիվ:

Մինչ Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության «Ներմուծվող սննդամթերքի և (կամ) կենդանական ծագման մթերքի լաբորատոր փորձաքննությունների  վճարներ» ծրագրի  արտա​բյուջետային հաշվի միջոցների ծախսման 2012 թվականի նախահաշվի հաստատելը, վերահսկողական գործառույթների բնականոն ընթացքն ապահովելու և տնտեսավարող սուբյեկտների համար լրացուցիչ խոչընդոտներ չստեղծելու նպատակով համար 2012 թվականի օգոստոսի 16-ից փորձարկման լաբորատորիաների միջոցով իրականացվել են ներմուծվող սննդամթերքի և (կամ) կենդանական ծագման մթերքի փորձաքննություններ, որոնց համար 2012 թվականի օգոստոսի 16-ից համապատասխան հաշվեհամարին գանձվել է փորձաքննության վճար: 


ՀՀ կառավարության 2012 թվականի նոյեմբերի 1-ի N 1363-Ն որոշմամբ հաստատվել է ներմուծվող սննդամթերքի և (կամ) կենդա​նական ծագման մթերքի լաբորատոր փորձաքննությունների վճարներ» ծրագրի  արտա​բյուջետային հաշվի միջոցների ծախսման 2012 թվականի նախահաշիվը, որի 7-րդ հավելվածի համաձայն գնումների անվանացանկում ներառված փորձաքննությունների կատարման ծառայություններն իրականացվում են բանակցային ընթացակարգ հայտարարություն (ԲԸՀ) գնման ձևով: Նշված դրույթի պահանջով հնարավոր չէ արտաբյուջետային հաշվից կազմակերպություններին փոխանցում կատարել սկսած 2012 թվականի օգոստոսի 16-ից իրականացած փորձաքննությունների համար, արդյունքում Ծառայությունը չի կարող կատարել ֆինանսական պարտավորությունը: 
3. Տվյալ բնագավառում իրականացվող քաղաքականությունը. 
Նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը
Մինչև բանակցային ընթացակարգ հայտարարությամբ գնման ձևով մրցույթի անցկացումը ցանցում ընդգրկված 2012 թվականի օգոստոսի 16-ից փորձաքննություն կատարած կազմակերպություններին արտաբյուջետային հաշվից փոխանցումներ կատարել՝ փորձաքննությունների վերաբերյալ ներկայացված փաստաթղթերի համաձայն:
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

6.Ակնկալվող արդյունք
Իրավական ակտի նախագծի ընդունման դեպքում հնարավոր կլինի ցանցում ընդգրկված 2012 թվականի օգոստոսի 16-ից փորձաքննություն կատարած կազմակերպություններին արտաբյուջետային հաշվից փոխանցումներ կատարել՝ փորձաքննությունների վերաբերյալ ներկայացված փաստաթղթերի համաձայն:
Հայաստանի Հանրապետության գյուղատնտեսության 

նախարարության սննդամթերքի անվտանգության 

